MALAYSIA

KEMENTERIAN PENGANGKUTAN MALAYSIA MENYAMBUT BAIK
BELANJAWAN 2022

1. Kementerian Pengangkutan Malaysia (MOT) menyambut baik
belanjawan 2022 yang bertemakan “Keluarga Malaysia — Makmur Sejahtera”
dengan memberikan tumpuan kepada tiga (3) paksi utama icitu
memperkukuh  pemulihan, membina daya tahan, dan memacu
pembaharuan. Belanjowan 2022 menunjukkan Kerajaan amat mengambil
berat kehidupan Keluarga Malaysia berikutan masih ramai yang terkesan
akibat pandemik COVID-19, walaupun kebanyakan sektor ekonomi sudah
dibuka.

2. MOT juga menyokong penuh usaha, terutamanya dalam sektor
pengangkutan yang akan dilaksanakan oleh Kerajaan menerusi Bajet 2022
melalui beberapa inisiatif bertujuan mengukuhkan lagi kesejahteraan rakyat,
menjamin kelangsungan perniagaan dan memastikan ketahanan ekonomi
negara terus mantap di saat negara dan dunia masih  mendepani
ketidaktentuan ekonomi akibat pandemik COVID-19. MOT telah
diperuntukkan sebanyak RMJ5.58 bilion dalam Bajet 2022 yang akan
digunakan untuk membiayai Perbelanjaan Mengurus (RM1.527 bilion) dan

Perbelanjaan Pembangunan (RM4.053 bilion) Kementerian.

3. Bagi meningkatkan kecekapan penyampaian perkhidmatan kerajaan
dan meningkatkan bilangan penyelesaian urusan Jabatan Pengangkutan
Jalan (JPJ) kepada orang awam di samping meningkatkan hasil negara, MOT
telah mendapat peruntukan untuk perolehan dua puluh (20) buah kenderaan
kaunter JPJ Mobile bagi diagihkan ke seluruh negara dalam belanjawan 2022
kali ini. Kaunter mobile ini akan membolehkan JPJ menyediakan
perkhidmatan kaunter ke seluruh pelusuk negara terutama kawasan-kawasan
terpencil. Di samping itu, ia juga dapat mengurangkan kesesakan di kaunter
JPJ bagi mengekang penularan wabak COVID-19 dan memenuhi keperluan
mendesak JPJ bagi memberi kemudahan kepada orang awam untuk
menyelesaikan urusniaoga yang tergendala apabila sebelum ini berlaku

sekatan untuk merentas daerah / negeri akibat pandemik COVID-19.

4, Sebagai usaha ke arah pendigitalan penyampaian perkhidmatan
kerajaan, MOT juga telah diperuntukkan seratus (100) buah kiosk dengan
fasiliti lengkap komputer berorientasikan pelanggan di UTC untuk diagihkan
ke seluruh Malaysia bagi memudahkan orang awam dalam menyelesaikan
urusan-urusan berkaitan JPJ mengikut masa yang fleksibel. Ini juga dapat
menggalakkan orang awam untuk menyelesaikan urusniaga secara atas
talian dan mencetak dokumen di kiosk tanpa perlu hadir ke kaunter JPJ.
Secara  fidak langsung, ia juga dapat mengurangkan kebergantungan
kepada perkhidmatan kaunter JPJ dan mempelbagaikan saluran untuk
melaksanakan urus niaga di samping dapat memastikan penggunaan
tenaga kerja JPJ yang lebih optimum berdasarkan kepada bidang

keutamaan.

5. Penambahbaikan dalam penyampaian perkhidmatan JPJ melalui
pertambahan kaunter mobile, kiosk dan komputer juga akan memastikan
kutipan hasil yang lancar. Ini penting kerana hasil yang diperolehi ini akan
disalurkan semula untuk kemudahan rakyat Malaysia melalui pelbagai

program dan inisiatif Kerajaan

6. Bajet 2022 juga menyaksikan keprihatinan Kerajaan terhadap
keselamatan jalan raya kepada kanak-kanak. Ini kerana berdasarkan statistik
tahun 2019, sebanyak 19% golongan yang terlibat dalam kemalangan jalan
raya adalah golongan kanak-kanak. Daripada jumlah ini, sebanyak 1,276 kes
adalah melibatkan kematian. Sehubungan dengan itu, Kerajaan telah
memperuntukkan kira-kira RM30 juta kepada 188,000 penerima daripada
golongan B40 untuk menikmati 50% rebat atau sehingga RM150 insentif bagi
pembelian kerusi keselamatan kanak-kanak (Child Restraint Systems - CRS).
Cadangan rebat ini akan dapat meringankan beban golongan B40 bagi
membeli CRS dan pada masa yang sama dapat menjamin keselamatan

golongan kanak-kanak yang merupakan aset masa depan negara.

7. MOT menghargai keprihatinan Kerajaan untuk meneruskan subsidi bagi
perkhidmatan Tren Tidak Ekonomik (TTE) dan Program MyRail5 bagi tahun
2022. Inisiatif ini dapat meringankan beban kewangan golongan sasar iaitu
pelajar sekolah dan OKU yang terkesan akibat wabak pandemik COVID-19 di
samping menggalakkan penggunaan pengangkutan awam khususnya rel
dalam kalangan golongan sasar tersebut. Selain itu, MOT menyambut baik
pengumuman Kerajaan untuk menanggung sepenuhnya bayaran lesen
kenderaan motor golongan OKU yang secara langsung akan meringankan

kos sara hidup golongan tersebut.

8. Komitmen Kerajaan untuk pengangkutan awam juga terbukti melalui
bantuan yang diumumkan untuk operasi bas dan rel iaitu sebanyak RM115
juta yang meliputi Pas Perjalanan Bas dan Rel Tanpa Had dengan harga RM50
sebulan untuk pengguna di Lembah Klang dan RM80 juta untuk Dana Bantuan

Sementara Bas Henti-Henti.

9. MOT juga mengalu-alukan pengecualian cukai jalan bagi kenderaan
elektrik yang memiliki ciri-ciri Energy Efficient Vehicle (EEV). Langkah ini
adalah selari dengan Dasar Pengangkutan Negara yang memberikan
tumpuan kepada pengangkutan lestari  serta  menyokong inisiatif

Pengangkutan Hijau.

10. Kementerian Pengangkutan mengalu-alukan peruntukan subsidi
sebanyak RM209 juta bagi perkhidmatan pengangkutan udara luar bandar
untuk manfaat penduduk setempat. Peruntukan subsidi berterusan ini adalah
selaras dengan komitmen Kerajaan dalam menyediakan perkhidmatan
pengangkutan udara luar bandar yang disediakan oleh MASwings bagi
kemudahan penduduk di kawasan pedalaman Sabah dan Sarawak di mana
pengangkutan udara merupakan mod pengangkutan utama yang

menghubungkan penduduk di kawasan luar bandar dengan dunia luar.

11.  MOT akan terus memastikan peruntukan yang telah diberikan akan
digunakan mengikut perancangan dan inisiatif-inisiatif dilaksanakan dengan
sempurna serta memberi impak yang tinggi kepada rakyat. Perancangan ini
akan meneruskan kesinambungan inisiatif keperinatinan kerajoan demi
membantu seluruh Keluarga Malaysia dalam waktu sukar terutamanya ketika
melalui pasca pandemik COVID-19. Ini juga akan dapat membantu sektor
pengangkutan kembali bangkit apabila keadaan beransur pulih sepenuhnya
kelak.

DATUK SERI IR. DR. WEE KA SIONG
MENTERI PENGANGKUTAN MALAYSIA

29 OKTOBER 2021

-TAMAT-

Tentang MOT:

Kementerian Pengangkutan Malaysia bertekad untuk menjadi peneraju transformasi sistem
pengangkutan yang bersepadu, efisien dan selamat dengan memperkasakan sistem
pengangkutan berteraskan teknologi sebagai pemangkin pembangunan negara.

Pertanyaan Media
Kementerian Pengangkutan Malaysia

Tel 1800- 887723
Faks +603 8892 0208

